
Аннотация: Ушбу илмий мақолада темир йўл транспортида автоматика ва телемеханика 

тизимининг ҳаракатланувчи таркибдаги букса тугунини техник холатини 

назорат қилиш қурилмаларининг таҳлили кўриб чиқилган. Ҳозирги кунда 

ҳаракат хавфсизлигини таъминлашда, ҳаракатланувчи таркибнинг буксаларини 

қизиб кетишини олдини олишда замонавий технологиялардан фойдаланиш 

усуллари келтирилган. Ушбу технология ёрдамида  вагон ғилдиракларининг 

буксасини қизиб кетишини олдиндан аниқлаб берилиб, ҳаракатланувчи 

таркибдаги вагонни техник таъмирлашга эхтиёжи ҳақида башаротланади.  

Калит сўзлар: Ҳаракатланувчи таркиб, марказий пост, юк поезди, йўловчи поезди, вагон, 

букса. 

 

Кириш. Ҳаракатланувчи таркибнинг хавфсизлигини таъминлашда 

сигналлаштириш, марказлаштириш ва блокировка (СМБ) қурилмаларининг 

ишончли ишлаши жуда муҳим ҳисобланади. Бундан ташқари ҳозирги СМБ 

тизимларида тизим қисмларини ишини назорат ва диагностика қилиш 

имконият мавжуд эмас. Шу сабабли ушбу тизим ва қурилмаларнинг ишларида 

носозликлар келиб чиқмоқда [1]. 

Ҳаракатланувчи таркибнинг хавфсизлигини ва уларнинг ўтказиш 

қобилиятини ошириш мақсадида ҳозирда “Темир йўл ҳаракат таркибининг 

ҳаракатланувчи қисмларини диагностика қилиш учун кўп функцияли техник 

воситалар мажмуаси” (КТСМ),  қизиган буксаларни автоматик назорат 

қурилмаси (ПОНАБ) ва ҳаракатланувчи таркибнинг симсиз мониторинги 

тизими ёрдамида, ғилдирак жуфтлигининг буксаларини қизиб кетишини 

олдини олиш имкониятлари мавжуд бўлиб, хорижий компаниялар томонидан 

“Ўзбекистон темир йўлларга” АЖга жорий қилинган [2]. 

Асосий қисм. Темир йўл тизимида ҳаракатланувчи таркибнинг паст 

қисми билан бир қатор муаммолар мавжуд бўлиб, агар улар ўз вақтида 

аниқланиб бартараф этилмаса ҳаракатланувчи таркибдаги бир қатор 

носозликларга олиб келиши мумкин [3]. Ҳаракатланувчи таркибда ушбу 

носозликлар аксарияти юк поездларига тўғри келади, юк поездига тўғри 

келишига ҳам асосий сабаб, юк поездини бошқарувчи машинист ва ёрдамчи 

машинист томонидан ҳаракатланувчи таркибнинг барча вагонларини кўздан 

кечириш имконияти мавжуд эмаслиги [4]. Йўловчи поездида бундай 

носозликлар камдан-кам холларда учрайди, қолаверса йўловчи поездида ҳар 

бир вагон кузатувчиси томонидан назорат қилинади ва вагоннинг ҳолати 

ҳақидаги барча маълумотларига эга бўлади. 

Аксарият носозликлар вагон буксаларининг қизиб кетиши натижасида 

вужудга келади, вагон буксаларининг қизиб кетишига ҳам бир нечта сабаблар 

мавжуд бўлиб улардан энг кўп учрайдигани ўқ қутисининг подшипникларини 

ушлаб турувчи ҳалқани дарс кетиши (синиши), бунинг натижасида вагон 

ғилдираклар жамланмасининг қотиб қолишига, яъни ғилдираклар гуруҳини 

қулфланиб қолишига олиб келади [5]. Юк поездининг бирон бир вагонидаги 

ғилдираклар жамланмасининг қотиб қолиши (блокланиб қолиши), 

ҳаракатланувчи таркибдаги вагоннинг темир йўл изидан чиқиб кетишига олиб 

келади. 

Юқоридаги келтирилган носозликларни бартараф этиш мақсадида 

бугунги кунда ҳаракатланувчи таркибдаги ушбу носозликларни ПОНАБ, 

ДИСК-Б, КТСМ каби қурилмалар ёрдамида аниқланиб келинмоқда. ПОНАБ 

тизими ушбу тизимлар орасидаги дастлабки тизим бўлиб, у темир йўл 

тизимида 30 йилдан ошиқ вагон буксаларининг қизишни аниқлашда 

фойдаланиб келинди. 80-йилнинг ўрталарига келиб ПОНАБ тизимини 

такомиллаштириб, ДИСК-Б тизими билан алмаштира бошланди. ДИСК-Б 

тизими интеграциялашган бошқарув тизими бўлиб, у ҳаракатланувчи 

таркибнинг нуқсонларни аниқлашда ва бошқарув нуқталаридан 

маълумотларни марказлаштириш учун бир нечта тизимларни ўз ичига олган. 

ДИСК-Б қурилмалари ёрдамида поездларнинг асоссиз тўхтатилиши  

қисқартирилди, бунинг натижасида станцияларнинг оператив иш 

кўрсаткичлари янада яхшиланди. Шу билан бирга, техник ва эксплуатацион 

кўрсаткичлари янада яхшиланди. Аммо, ДИСК-Б қурилмаларини ўрнатиш ва 

ушбу қурилмаларга техник хизмат кўрсатишдаги бир қанча қийинчиликларни 

вужудга келиши, ишлаб чиқарувчиларни тизимни янада такомиллаштириш 

зарурати борлиги хулоса қилинди.  

90-йилларнинг охирларида НПЦ “Инфо-текс” (Екатеринбург) бир қатор 

изланувчилари томонидан КТСМ тизими ишлаб чиқилди, бу тизим ДИСК-Б 

тизимининг такомиллашган қисми ҳисобланади. КТСМ тизими ДИСК-Б 

тизимидаги перегон қурилмаларининг баъзиларини сақлаб қолиб ва станцион 

қурилмаларнинг бутунлай ўзгартириш натижасига эришилди. КТСМ 

қурилмаларида узлуксиз автоматик диагностика режимлари эга бўлганлиги 

учун, перегондаги қурилмаларни масофадан назорат қилиш имконини беради, 

бу эса ўз навбатида ишдан чиқган ускунага техник хизмат кўрсатиш имконини 

ва комплекснинг операцион ишончлилигини оширишга олиб келади. 

Марказий пост оператори маълумотларни узатиш тармоғи орқали ўқ 

қутиларининг ҳолати тўғрисида зарур оператив маълумотларни олади. 

Қурилмада замонавий техник ва бутловчи қисмлардан фойдаланганлиги учун 

ишончлилик кўрсаткичлари ортиб, техник хизмат кўрсатиш ва таъмирлаш 

учун сарфланадиган вақт ва ҳаражатлари сезиларли даражада  қисқарди. 

Модуллар ва агрегатларни такомиллаштириш туфайли тизимни яхшилаш 

мумкин. КТСМ курилмалари асосида ҳаракатланувчи таркибнинг техник 

холатини автоматик назорат қилиш учун қўшимча датчик ва қурилмалар улаш 

орқали (ғилдиракларнинг айланма юзаларининг сифати, ҳаракатланувчи 

таркибнинг рельсдан чиқиб кетиши, устки габаритнинг бузилиши ва 

бошқалар) интерациялашган бошқарув тизимини яратиш мумкин. 

“Ўзбекистон темир йўллари” АЖ да ҳам ушбу қурилмалардан 

фойдаланиб, ҳаракатланувчи таркибдаги носозликлар аниқлаб келинмоқда. 

Ушбу қурилмалардан жами 127 та назорат қурилмалари ўрнатилган бўлиб 

барчасида назорат олиб борилмоқда. Ушбу 127 қурилмалардан 72 таси ДИСК-

Б, 2 таси ДИСК-2БТ, 43 таси КТСМ-02БТлардан иборат. 

Темир йўл тизимидаги ҳаракатланувчи таркибнинг букса тугунини 

техник ҳолатини назорат қилиш қурилмаларининг таснифини қуйидаги  1- 

жадвалда кўришимиз мумкин. 

Хулоса. “Ўзбекистон темир йўллари” АЖда темир йўл участкаларида 

ҳаракатланувчи таркибнинг вагон буксалари қизиб кетиш натижасида кўплаб 

йўлда носозликлар келиб чиқмоқда, ушбу носозликлар натижасида юклар ўз 

манзиларига етиб бориши кечиктирилмоқда. Юқорида келтирилган КТСМ-

02БТ тизимини қўллаш натижасида темир йўл автоматика ва телемеханика 

қурилмалари ва тизимларини ҳамда йўл участкаларини назорат қилиш 

ишончлилигини ошириш имконини беради. 

 

1- жадвал 

№ 
Техник 

таснифлари 
ДИСК-БТ ДИСК-2БТ КТСМ-02БТ 

1 Бошқариладиган поездларнинг тезлик диапазони (соатга км) 

1.1 Юк поездлари 5-150 5-125 5-150 

1.2 Йўловчи поезди 5-250 5-250 5-250 

2 Иш муҳитининг ҳарорати 

2.1 
Ташқи қурилмадан 

(перегон) 
-60 дан +55гача -60 дан +55гача -60 дан +55гача 

2.2 

Постдаги, 

перегондаги 

қурилмалари 

+1 дан +55гача +1 дан +40гача +1 дан +55гача 

2.3 
Станциядаги 

қурилмалар 
+10 дан +35гача +10 дан +35гача +10 дан +35гача 

3 Маълумотни узатиш узоқлиги 

3.1 

Ташқи қурилмадан 

перегондаги 

постовой 

қурилмагача 

15 м гача(аналог 

кўринишда) 

15 м гача(аналог 

кўринишда) 

30 м гача(рақамли 

кўринишда) 

3.2 
Перегондан 

станциягача 
30 км гача 10 км гача 30 км гача 

3.3 

Линия станциясидан 

марказий бошқарув 

пунктигача 

Чегараланмаган 

(СПД ЛП сетидан 

фойдаланган ҳолда) 

400 км гача 

Чегараланмаган 

(СПД ЛП сетидан 

фойдаланган холда) 

4 
Қувват сарфи 

(Ёз/қиш), ВА 
400/1530 500/1500 350/750 

4.1 

Ташқи муҳитдаги 

қурилмалар 

(Ёз/қиш), ВА 

70/1200 50/1150 50/450 

4.2 
Перегондаги пост 

қурилмалар 
80 100 50 

4.3 Станция қурилмалар 250 250 250 

5 Қурилманинг ўлчамлари (мм) 

5.1 Қурилмалар устуни 560х320х280 620х490х450 1750х800х400 

5.2 
Қувват устуни 

(силавой стойка) 
1010х800х400 930х620х450 Мавжуд эмас 

5.3 Ташқи камераси 520х290х265 520х290х265 250х250х180 

6 Қурилманинг оғирлиги (кг) 

6.1 Ташқи камера 35кг 35кг 15кг 

6.2 
Қурилмалар устуни 

ва қувват устуни 
88 120 80 

6.3 
Станция қурилмалар 

КИ-6М+ПЭВМ 
Қувват 

устуни+ПЭВМ 
КИ-6М+ПЭВМ 

7 Қурилманинг ишлаш аниқлиги % 

7.1 
>70 град С харорати 

билан 
85-90% 85% 85-90% 

7.2 
>140 град С харорати 

билан 
92-97% 95% 92-97% 

8 Қайд этилган маълумотлар хажми 

8.1 

Сана,назорат 

бошланган ва тугаган 

вақти 

Кун,ой,йил, 

Соат,мин,сек 

Кун,ой,йил, 

Соат,мин,сек 

Кун,ой,йил, 

Соат,мин,сек 

8.2 

Ҳаракатланувчи 

таркибнинг умуий 

вагонлар сони 

200 399 гача чегараланмаган 

9.3 
Вагондаги ўқларнинг 

умумий сони 
32 тагача 16 тагача 32 тагача 

9.4 

Ҳаракатланувчи 

таркибдаги 

ўқларнинг умумий 

сони 

чегараланмаган 6400 тагача чегараланмаган 

9.5 
Иситиш даражасини 

кўрсатиш 
70 гача 59 чи даражагача 190 гача 

9.6 

Қизиган 

томонларини 

курсатиш 

мавжуд мавжуд мавжуд 

 

КТСМ-02БТ тизимини такомиллаштирилиши натижасида темир йўл 

тизимида кўпгин носозликларни олдини олишга, бундан ташқари юкларни ўз 

вақтида манзилларига кечиктирмасдан етказиб боришига ҳам хизмат қилади, 

шу жумладан бугунги кунда темир йўл транспорти давлатлар ўртасида ўзаро 

ҳамкорлик, товар айирбошлаш, дўстона муносабатлар учун боғловчи кўприк 

вазифасини бажариб келмоқда.  

